
Програмата за зачувување на природа (ПЗП) во текот на своето дејствување  обемно се 
потпираше на експертското знаење и јавното мислење во отпочнувањето  активности за 
зачувување на биолошката разновидност во сливот на Брегалница. Процесот на собирање 
и анализа на податоци за биолошка разновидност и дефинирање на приоритетни подрачја 
за зачувување е објаснет во Фактограф 2. Овој Фактограф го објаснува следниот чекор: 
спроведување на зачувувањето во пракса. ПЗП поддржа голем број на активности во овој 
поглед: прогласување на две заштитени подрачја, идентификација на идни Натура 2000 
подрачја, реставрација на крајречни екосистеми и прогласување на природни реткости.
Клучен партнер во овие активности исто така беше Македонско еколошко друштво (МЕД).

ЗАЧУВУВАЊЕ НА БИОЛОШКАТА 
РАЗНОВИДНОСТ ВО ПРАКСА

ФАКТОГРАФ 3

 Фотографија: Архива на ПЗП Фотографија: Архива на ПЗП

„Целокупниот процес на прогласување беше процес на учење, бидејќи сегашните големи 
заштитени подрачја во земјата беа прогласени од Владата и Собранието пред многу 
години. За Осоговските Планини моравме да го следиме новото законодавство кое 
бара транспарентна консултација со повеќе засегнати страни. Овој пристап за прв 
пат се спроведуваше кај нас. Сфативме дека локалната поддршка и политичка волја се 
навистина важни, не само за одлуката за прогласување, туку и за нејзино спроведување“, 
Робертина Брајаноска, извршен директор, Македонско еколошко друштво.



КЛУЧНИ НАУЧЕНИ ЛЕКЦИИ

 � Меѓусебното учење помеѓу експертите од различни земји има големо влијание 
за воведување  нови идеи, особено ако во тие земји владеат слични услови. Со 
посетите на Бугарија, Србија, Словенија и Хрватска се обезбедија интересни и 
иновативни можности за зачувување на природата, кои, исто така, може да се 
применат во земјава.

 � Поканувањето на клучните засегнати страни заедно да го посетaт подрачјето и 
да дискутираат за негово зачувување се покажа како клучна алатка за агендата 
„пријателски кон природата“.

 � Идентификацијата на три потенцијални Натура 2000 подрачја обезбеди вредно 
искуство на национално ниво. 

 � Во контекст на климатските промени, крајбрежните екосистеми имаат големо 
значење за заштита од поплави и ерозија. Со оглед на тоа потребен е поголем 
фокус за нивна заштита и ревитализација. 

 � Надворешната поддршка од донатори е важна, но не може да трае вечно. За 
да се обезбеди одржливост, потребно е одговорноста за различни активности 
да се превземе од релевантните владини институции и да се распределат 
соодветни човечки и финансиски ресурси. 

Како што е спомнато во другите фактографи, целта на ПЗП беше да се зголеми површината 
под заштита во брегалничкиот слив од постојните 0,015 % на 3 %, што значи вкупна површина 
од околу 13 000 ha. До крајот на програмата беа прогласени две заштитени подрачја ЗП 
„Осоговски Планини“ со површина од  48 807 ha и ЗП „Малешево“ со помала површина од 
11 461 ha. Дополнително, беа идентификувани и опишани и три идни Натура 2000 подрачја, 
крајбрежни екосистеми и природни реткости. Секое од нив е опишано подолу.

Во согласност со националното законодавство, неопходна е студија за валоризација на 
природните вредности за да се започне со процесот на  прогласување  заштитено подрачје. 
Ова е клучниот документ што го користи Министерството за животна средина и просторно 
планирање (МЖСПП) во постапката за прогласување. Ги опфаќа не само вредностите на 
биолошката разновидност и експертското мислење, туку и социо-економските аспекти, 
предложената категорија на заштита, границите и зонирањето, целите на управување и 
предлогот за структурата на управување. Покрај собирањето на сите потребни податоци, 
процесот бара внимателна консултација со засегнатите страни. Во случајот со Осоговските 
Планини рударскиот сектор беше особено гласен чинител. Интервенциите од овој сектор 
доведоа до повеќекратно приспособување  на првично предложените граници, при што 
преговорите беа комплицирани со промени во раководството за време на периодот на 
консултации што наложија обновени дискусии.

ПРОГЛАСУВАЊЕ ЗАШТИТЕНИ ПОДРАЧЈА (ЗП)

Истиот процес потоа беше применет и за ЗП „Малешево“, иако во тој случај рударскиот сектор 
не беше активен. Наместо тоа, сопствениците на приватни шуми, ловците и собирачите 
на недрвни шумски производи беа клучните чинители. Преку комуникациски активности, 
дискусии со релевантни институции и дејствување како неутрална страна во преговорите, 
ПЗП ја придружуваше институционалната процедура за прогласување на заштитени 
подрачја во текот на 2020 и 2021 година. Конечно, во ноември 2020 година  Осоговските 
Планини беа прогласени за заштитен предел (IUCN категорија V), последователно, во 
декември 2021 година ЗП „Малешево“ беше прогласено во истата категорија 

Сите заштитени подрачја откако ќе се прогласат мора да имаат план за управување. 
Плановите за управување ги следат стандардните насоки кои се утврдени со националното 
законодавство и покриваат период од 10 години. Околу 45 експерти беа ангажирани во 
планот за управување со Осоговските Планини, кој содржи 360 мерки за спроведување. 
Околу 30 експерти беа ангажирани во планот за управување со Малешево, кој содржи 160 
мерки. ПЗП поддржа околу 10 % од сите планирани активности во секое заштитено подрачје, 
а беа идентификувани и други можни извори на финансирање како дел од плановите за 
управување.

„Одржливото рударство е суштината на нашите вредности во рудникот САСА; 
тоа е единствениот успешен бизнис-модел за модерно рударство во кој рударските 
активности и заштитата на животната средина се целосно интегрирани преку 
примена на најдобрите достапни практики. Сметаме дека процесот на прогласување 
на заштитените подрачја треба да ги вклучи сите засегнати страни, да се спроведува 
внимателно и да ги земе   предвид сите аспекти на одржливиот развој, со цел да се 
постигнат посакуваните ефекти во заштитата на животната средина, без да се 
загрозат можностите за економски раст и развој. Тоа е она што е постигнато во 
случајот со Осоговските Планини,“ Крис Колбурн, генерален директор во рудникот 
SASA, Central Asia Metals PLC.

 Фотографија: Архива на ПЗП Фотографија: Архива на ПЗП

Од особено значење во рамките на плановите за управување е воспоставувањето  систем 
за мониторинг со експертска поддршка кој ќе овозможи систематско собирање податоци со 
текот на времето – идентификување кои видови и живеалишта се во поволна состојба, а кои 
(доколку ги има) се загрозени и им треба соодветна интервенција. За ова треба да се обучат 
одговорни лица – предизвик кој останува за во иднина.

Надлежен субјект за управување со двете заштитени подрачја е Јавното претпријатие 
„Национални шуми“. За прв пат во земјата ваквата одговорност е посветена на ЈПНШ со 
можност да ја интегрира заштитата на биолошката разновидност во нивните конвенционални 
практики.

„Во минатото, дрвото го гледавме како важен економски ресурс и не можевме да 
видиме подалеку од дрвото до целата шума. Со поддршка на ПЗП и размена на 
знаења со професионалци од шумарството и конзервацијата во други земји, дојдовме 
до согледување на другите вредности кои се присутни во шумата и научивме да ги 
препознаваме и заштитуваме. Ова е од големо значење за мене, бидејќи сега ја гледаме 
шумата како дом на голем број живи организми, со бројни еколошки, социјални и духовни 
вредности“, Орце Димитров, шумски инженер во ЈУНШ одговорен за заштитениот 
предел „Осоговски Планини“.

NATURA 2000

Процесот на Натура 2000 во земјите кандидати за ЕУ вклучува идентификување на предлог-
подрачја како дел од мрежата со главна цел зачувување на видовите и живеалишта наведени 
во Директивата за живеалишта на ЕУ и Директивата за птици на ЕУ.

Поднесувањето  предлог-подрачја за Натура 2000 бара пополнување Стандарден 
податочен формулар (SDF). За комплетирање на формуларот се потребни  точни податоци 
за дистрибуцијата на видовите на национално ниво со цел да се потврди важноста на 
подрачјето за одредени видови и живеалишта.  Сепак, тие податоци сè уште се недоволни 
и не секогаш достапни. Втор, предвидлив предизвик беше дефинирањето на границите на 
предложените Натура 2000 подрачја на начин што го задоволува социо-економскиот развој 
и заштитата на биолошката разновидност. Трет предизвик беше недостигот на искуство кај 
експертите за изготвување  предлози за Натура 2000 подрачја, во насока на што е важно да 
се вклучи, а што е непотребно.

 Фотографија: Цветан Николовски Фотографија: Цветан Николовски

 Фотографија: Љупчо Меловски Фотографија: Љупчо Меловски

Халофитска вегетација во Овче Поле Тресетиште во шума „Еленско Блато“, приоритетен хабитат од Додаток I на 
Директивата за живеалишта

Поддршката на ПЗП во овој процес се фокусираше на помош во подигање на јавната свест 
и разбирање меѓу клучните засегнати страни. Јавната анкета на почетокот на активностите 
покажа многу ниска свест за тоа што претставува Натура 2000. Поради тоа, се спроведе 
јавна кампања која успешно ја подигна ваквата свест, пред сè,  во Брегалничкиот Регион, но 
и на национално ниво. 

До завршувањето на ПЗП, стандардните податочни формулари беа комплетирани за 
трите предлог-подрачја: Овче Поле (1 901 ha); Долна Брегалница (11 129 ha) и Малешево 
(со површина од 6 017 ha во рамките на поголемото заштитено подрачје). Дополнително, 
изготвени се нацрт-планови за управување за две подрачја. 

 Фотографија: Марија Ѓурчиновска Фотографија: Марија Ѓурчиновска

Крајбрежните (крајречни) шуми 
во Долна Брегалница беа 
идентификувани преку Картата 
на еколошка сензитивност 
како особено важни, ранливи 
екосистеми на кои им треба 
ревитализација. Тие беа 
деградирани и фрагментирани 
поради различни човечки 
активности, вклучително и 
експлоатација на песок, сеча 
на дрвја, газење и набивање со 

пасење добиток, депонирање ѓубре и загадување на водата од земјоделските истекувања. 
На европско ниво, овој тип на екосистем е препознаен како со богат биодиверзитет кој 
лесно се уништува. Понатаму, крајбрежните шуми играат важна улога во намалувањето на 
поплавите и ерозијата на почвата – нешто што е особено важно во контекст на зголемената 
фреквенција на екстремни појави (особено силни дождови) поради климатските промени.

РЕСТАВРАЦИЈА НА РИПАРИСКИ ЕКОСИСТЕМИ: 
РЕШЕНИЈА ЗАСНОВАНИ НА ПРИРОДАТА

 Фотографија: Светлана Пејовиќ Фотографија: Светлана Пејовиќ

 Фотографија: Светлана Пејовиќ Фотографија: Светлана Пејовиќ  Фотографија: Светлана Пејовиќ Фотографија: Светлана Пејовиќ

Ревитализацијата на крајбрежните шуми на Долна Брегалница започна со детално мапирање 
на постојните шуми со топола и процена на нивната структура, статус и поврзаност. Потоа 
е  планирано пошумувањето и активностите за подигање на јавната свест и едукација. Во 
текот на процесот беше комуницирано со сите релевантни чинители и беа организирани 
заеднички посети на планираните локации. 

Јавното претпријатие „Национални шуми“ (ЈПНШ) беше клучен партнер во реставраторските 
работи, и беше одговорно за производство на потребните садници од бела топола (Populus 
alba), бела и кршлива врба (Salix alba и S. x fragilis) и евла (Alnus glutinosa) за садење. Ова беше 
нова задача за нив, како во однос на размножувањето на ваквите видови во расадници, така 
и во однос на правилното управување со младите насади.

Во рамките на програмата беа произведени околу 6 300 садници и беа засадени во седум 
определени локации, покривајќи вкупно околу 10 километри од брегот на реката.

Во рамките на едукативните активности, во активностите за садење дрвја беа ангажирани 
1 000 училишни деца. Преку овие активности тие се едуцираа за важноста на крајбрежните 
шуми во Едукативниот центар во Негрево (види Број 8).

„Поставивме значителен акцент на јавната свест за важноста на крајбрежните шумски 
екосистеми, ангажирање на училишните деца преку училници и активности на отворено. 
Преку нив стигнавме и до нивните родители. Направивме дури и посебен едукативен 
водич за деца со посебни потреби за да можат да се интегрираат во програмата. 
Произведените материјали се достапни и релевантни за цела РС Македонија. Многу од 
наставниците ми кажаа дека ќе продолжат со таквата настава и по завршувањето на 
ПЗП“, Светлана Пејовиќ, МЕД.

Беа идентификувани пет инвазивни видови дрвја како закана за таквите шуми и се преземаа 
контролни мерки, како што се сечење и ограничување на ширењето на семето. Проектот 
поддржа специфичен мониторинг на дистрибуцијата, производството на семе и старосната 
состојба на Amorpha fruticosa која брзо се шири во областа. Сепак, искоренувањето на овој 
вид е голем предизвик. 

Суштински дел од целата оваа работа беше воспоставување соодветен статистички систем 
за следење на крајбрежните живеалишта со податоци за видови кои припаѓаат на различни 
таксономски групи (птици, влекачи и водоземци, инсекти, габи, мекотели и цицачи) во текот 
на осум последователни сезони. 

Прогласувањето на природните реткости е дополнителна категорија на заштита што беше 
искористена во рамките на ПЗП. Тука спаѓаат природни феномени од посебно значење 
кои во согласност со националната легислатива можат да се прогласат за заштитени. Како 
локации кои претставуваат потенцијални туристички атракции, општините од Регионот беа 
активни во нивното идентификување. До МЖСПП беа доставени осум предлози за природни 
реткости за одобрување, а од нив се прогласени шест, како што е наведено подолу. 

ПРОГЛАСЕНИ РЕТКИ ПРИРОДНИ ФЕНОМЕНИ – 
„ПРИРОДНИ РЕТКОСТИ“

Статусот на крајбрежните шуми кои беа ревитализирани со поддршка на НКП е ветувачки. 
Вегетацијата напредува, квалитетот на почвата е подобрен и биолошката разновидност се 
зголемува. Мониторингот на крајбрежниот појас треба да продолжи во иднина со цел да се 
обезбеди вистинско разбирање на процесот на ревитализација. 

ПРОГЛАСЕНИ ПРИРОДНИ РЕТКОСТИ ВО 
БРЕГАЛНИЧКИОТ РЕГИОН
Општина Делчево:

• Палеонтолошки локалитет „Стамер“ со фосилни остатоци од праисториска 
фауна 

• Редок геолошки профил „Звегор“

• Киселичка пештера, која има карактеристична пештерска фауна (особено 
лилјаци и инсекти).

Општина Кочани:
• Дабово стебло во село Бели

Општина Зрновци:
• Група платанови стебла во село Мородвис

Општина Пробиштип:
• Црна дудинка во село Лесново

 Фотографија: Архива на ПЗП Фотографија: Архива на ПЗП  Фотографија: Архива на ПЗП Фотографија: Архива на ПЗП

УПРАВУВАЊЕ СО РАЗЛИЧНИТЕ ИНТЕРЕСИ НА ЗАСЕГНАТИТЕ СТРАНИ
Како што беше наведено, од самиот почеток се внимаваше да се вклучат сите засегнати 
страни – вклучително и оние кои имаа спротивни ставови. Ова беше од суштинско значење 
за да се постигне прогласување на заштитените подрачја и да се избегне каков било поголем 
приговор на активностите за зачувување. Сепак, не беше секогаш лесно да се постигне 
соработка. На пример, различни државни институции не беа секогаш подготвени да ги 
споделат своите податоци и не го поддржуваа прогласувањето. Постоењето  неутрална 
страна како проектниот тим на ПЗП при „Фармахем“ помагаше да се обезбедат податоци 
произведени во рамки на ПЗП.  

СОЗДАВАЊЕ  ЈАВЕН ЕНТУЗИЈАЗАМ ЗА ЗАШТИТА НА ПРИРОДАТА 
Подигањето на јавната свест беше, исто така, приоритет од почетокот на проектот. За ова 
беа користени два главни приоди. Едниот од нив беше генерирање  знаење и ентузијазам 
за зачувување на природата сама по себе; а вториот се однесуваше на подобрување на 
можности за работни места и генерирање приход. Првиот приод беше реализиран преку 
мали грантови за локални иницијативи (види Фактограф 4), промотивни настани, едукација,  
семинари и студиски патувања за клучните засегнати страни. Едукацијата вклучуваше 
формирање  едукативен  центар за зачувување на природата, опишан во Фактограф 8. 
Вториот приод  беше поддршката на регионалниот развој поврзан со одржливо користење 
на природните ресурси – особено екотуризмот, пчеларството и земјоделски практики 
во согласност со природата. Овие последни активности дадоа надеж за економски раст 
во Регионот  кој страда од депопулација и генерално ниски приходи. Екотуризмот или 
агротуризмот, е опишан во Фактограф 5.

ПРЕДИЗВИЦИ 

„Многу е важно локалните организации сами да работат на активности кои ќе 
продолжат по проектот. На пример, работевме со неколку велосипедски и планинарски 
клубови за воспоставување  туристички велосипедски и планинарски патеки. Тие ги 
користат овие патеки како дел од нивниот бизнис, а, исто така, емотивно се вложуваат 
во одржувањето на природните вредности. Тие се заштитниците на природата во 
иднината“,  Деспина Китанова, МЕД.

 Фотографија: Марија Стерјовска Фотографија: Марија Стерјовска

„Живеам во Стамер, село кое  речиси е напуштено. Во 
моите секојдневни прошетки низ селото, се разбуди 
мојата љубопитност и открив фосили – богатство кое 
подоцна беше научно опишано. Токму ПЗП ја препозна 
и соодветно ја вреднуваше локацијата, со  што ја 
зголеми  нејзината    вредност во очите на локалното 
население. Воспоставувањето на соодветна туристичка 
инфраструктура и промоција на локалитетот го направи 
нашето село попривлечно, а сега често сме посетувани – не 
само од локални туристи, туку и од луѓе од подалеку“, Љубе 
Костов, жител и рударски инженер, с. Стамер.

Најмногу посетувана локација од овие природни реткости е палеонтолошкиот локалитет во 
село Стамер. Локацијата стана локално позната и е особено важна за учење на училишните 
деца за палеонтологијата.

ПРАКТИЧНИ СОВЕТИ

Овој фактограф е изработен од Робертина Брајаноска, извршен директор на МЕД,, Деспина Китанова и Светлана Пејовиќ, 
програмски координатори на МЕД и Марјана Шушлевска, тим лидер на ПЗП од „Фармахем“. Џејн Картер, виш советник, 
Управување со природни ресурси, „Хелветас“ даде уредничка поддршка. Изработката вклучуваше консултации со мноштво 
чинители на ПЗП, вклучувајќи, но не ограничувајќи се на цитираните. За повеќе информации ве молиме контактирајте нѐ на 
farmahem@farmahem.mk

Програмата за зачувување на природата (ПЗП) во РС Македонија е проект на Швајцарската агенција за развој и соработка
(СДЦ). Во првата фаза беше спроведена од „Хелветас,“ во партнерство со „Фармахем“, а потоа во втората и третата фаза
од „Фармахем“, со поддршка од „Хелветас.“ Вкупното ефективно времетраење на проектот е 12 години (2012 – 2023).

 � Организирајте неформални средби или теренски посети со кои ќе се подобри 
комуникацијата меѓу засегнатите страни и нивната соработка. �

 � Обезбедете адекватен буџет за континуирана едукација и кампањи за подигање 
на јавна свест. �

 � Воспоставете соработка и разменете искуства со земји кои се понапредни во 
зачувувањето на природата. �

 � Назначете амбасадори за природа од локалното население кои се ентузијасти за 
нејзино зачувување.  �

 � Определете средства во буџетот за постојан мониторинг на видови и живелишта. �
 � За зголемена ефикасност и доверба во процесот вклучете неутрална страна при 

консултации со засегнатите страни. �
 � Во земја како што е РС Македонија, согласно законските прописи потребни се две 

до три години за прогласување на ново заштитено подрачје. �
 � За управувачите на новите заштитени подрачја потребна е надворешна поддршка 

во период од три до пет години, додека се воспостават соодветни човечки и 
финансиски ресурси.


